
KORXONALARDA ISHLAB 
CHIQARISH XARAJATLARI 
HISOBGA OLISHDA XORIJ 

TAJRIBASINI QO‘LLASH

Raxmatov Baxriddin Baxtiyor o‘g‘li
Toshkent davlat iqtisodiyot universiteti 

mustaqil izlanuvchisi
ORCID:0009-0008-1066-6857 

E-mail: b.raxmatov@ung.uz

Annotatsiya: Maqolada korxonalarda ishlab chiqarish xarajatlari hisobini tashkil etish masalalari ko‘rib chiqilgan. Xalqaro 
amaliyotda qo‘llaniladigan asosiy usullar — Activity-Based Costing, Process Costing, Standard Costing va Life-cycle 
Costing tahlil qilingan. Neft va gaz kompaniyalari misolida xorijiy tajriba yoritilgan hamda O‘zbekiston korxonalari amaliyoti 
bilan qiyosiy tahlil qilingan. Shu asosda milliy korxonalarda ishlab chiqarish xarajatlari hisobini takomillashtirish bo‘yicha 
tavsiyalar berilgan.

Kalit soʻzlar: ishlab chiqarish xarajatlari, Activity-Based Costing, Standard Costing, IFRS, neft va gaz sanoati, xalqaro 
tajriba.

Abstract: The article examines the issues of organizing production cost accounting in enterprises. The main methods 
used in international practice — Activity-Based Costing, Process Costing, Standard Costing, and Life-cycle Costing — 
are analyzed. The experience of foreign oil and gas companies is presented and compared with the practices of Uzbek 
enterprises. Based on this, recommendations are given for improving the accounting of production costs in national 
enterprises.

Key words: production costs, Activity-Based Costing, Standard Costing, IFRS, oil and gas industry, international practice.

Аннотация: В данной статье рассматривается организация учета себестоимости продукции на предприятиях. 
Проведен анализ основных методов, применяемых в мировой практике: калькуляция себестоимости по видам 
деятельности, попроцессная калькуляция себестоимости, стандартная калькуляция себестоимости и калькуляция 
себестоимости жизненного цикла. Изучен зарубежный опыт на примере предприятий нефтегазовой отрасли, 
проведено сравнительное исследование с практикой Узбекистана. На основе этого даны рекомендации по 
совершенствованию учета себестоимости продукции на отечественных предприятиях.

Ключевые слова: себестоимость продукции, калькуляция себестоимости по видам деятельности, нормативные 
затраты, МСФО, нефтегазовая отрасль, зарубежный опыт.

K I R I S H
Global raqobat tobora keskinlashayotgan bugungi iqtisodiy sharoitda ishlab chiqarish xarajatlarini samarali, 

shaffof va strategik boshqarish har bir korxonaning raqobatbardoshligini belgilovchi asosiy omillardan biriga 
aylanmoqda. Mahsulot tannarxini aniq, tizimli va tahliliy yondashuvlar asosida hisoblash, xarajatlar manbalarini 
strukturaviy tahlil qilish hamda boshqaruv qarorlarini qabul etishda ilg‘or xalqaro tajriba va amaliyotlardan 
foydalanish zarur. Ayniqsa, yirik sanoat tarmoqlari, xususan neft-gaz sohasi korxonalari uchun xarajatlarni 
hisobga olishning raqamli texnologiyalar va innovatsion menejment tizimlariga asoslangan ilg‘or metodlarini 
joriy etish milliy iqtisodiyotning barqaror o‘sishi va samaradorligini ta’minlashda muhim ahamiyat kasb etadi.

M A V Z U G A  O I D  A D A B I Y O T L A R  S H A R H I
Ishlab chiqarish xarajatlari hisobini tashkil etish va takomillashtirish masalasi jahon iqtisodiy adabiyotida 

keng o‘rganilgan. Xalqaro tadqiqotlar, ilmiy maktablar va amaliyotchi mutaxassislar tomonidan turli yondashuvlar 
ishlab chiqilgan.

Xalqaro hisob standartlari (IAS/IFRS)
IFRS 6 “Exploration for and Evaluation of Mineral Resources” standarti tabiiy resurslarni qidirish va 

baholash jarayonida xarajatlarni hisobga olish tartibini belgilaydi;
IAS 2 “Inventories” standartida ishlab chiqarish zaxiralari va ularning tannarxini aniqlash uslublari 

ko‘rsatilgan.
IAS 23 “Borrowing Costs” standartida yirik loyihalarda moliyalashtirish bilan bog‘liq xarajatlarni kapitalizatsiya 

qilish tartibi belgilab berilgan.
Xorijiy ilmiy tadqiqotlar
Kaplan & Cooper – Activity-Based Costing (AVS) tizimi asoschilari sifatida xarajatlarni faoliyat turlari 

bo‘yicha taqsimlashning samaradorligini ko‘rsatadilar.
Drury – “Management and Cost Accounting” asarida ishlab chiqarish xarajatlari hisobini tashkil etishning 

an’anaviy va zamonaviy usullari yoritilgan.
Horngren et al. – Standard Costing va Variance Analysis orqali xarajatlarni nazorat qilishning samaradorligini 

asoslab bergan.
Neft va gaz sohasida xorijiy amaliyot shuni ko‘rsatib to‘ribdiki ExxonMobil, Shell, BP, Saudi Aramco kabi 

yirik kompaniyalarda ishlab chiqarish xarajatlari hisobida life-cycle costing va environmental cost accounting 
qo‘llanilishi xususida ko‘plab tadqiqotlar mavjud. Masalan, Shell kompaniyasi hisobotlarida SO₂ chiqindilari 
xarajatlarning ajralmas qismi sifatida ko‘riladi. Yana yoirik davlatlardan biri Xitoy milliy neft-gaz korporatsiyasi 
(CNPC)da xarajatlar hisobida ko‘p bosqichli byudjetlashtirish tizimi keng qo‘llaniladi.

Neft va gaz sohasida “O‘zbekneftgaz” AJ va boshqa yirik korxonalarda xarajatlarni hisobga olish amaliyoti 
asosan milliy buxgalteriya standartlari (BHMS)ga tayanadi. Biroq so‘nggi yillarda IFRS talablariga moslashtirish 
jarayonlari faollashgan.

Mamlakatimiz olimlari — A.Pardayev, H.Xamidov, M.Xaydarov, F.Qurbonov va boshqalar ishlab chiqarish 
xarajatlari hisobini takomillashtirish, milliy qonunchilik va xalqaro standartlarni uyg‘unlashtirish bo‘yicha ishlar 
olib borgan.

Xorij tajribasida ishlab chiqarish xarajatlari hisobida faoliyatga yo‘naltirilgan yondashuv (AVS), 
standartlashtirilgan xarajatlar tizimi (Standard Costing), jarayonli hisob (Process Costing) va hayotiy sikl hisoboti 
(Life-cycle Costing) eng samarali usullar hisoblanadi. O‘zbekiston amaliyotida esa an’anaviy yo‘nalishlar ustun, 
biroq xalqaro tajriba elementlarini joriy etish orqali milliy korxonalar samaradorligini oshirish mumkinligini 
ko‘rishimiz mumkin.

T A D Q I Q O T  M E T O D O L O G I YA S I 
Ushbu tadqiqot ishlarini amalga oshirishda ilmiy tadqiqot metodologiyasida keng qo‘llaniladigan usullardan 

foydalanildi. Ilmiy tahlil jarayonida ana shu ilmiy tadqiqot usullaridan, xususan, kuzatish, umumlashtirish, 
guruhlash, taqqoslash, tahlil qilishda esa sintez va tahlil usullaridan keng foydalanildi.

T A H L I L  V A  N A T I J A L A R
Xorijiy kompaniyalarda xarajatlar hisobining shaffofligi va aniqligi yuqori, O‘zbekistonda esa sodda va 

an’anaviy hisob ustun hisoblanadi.
Milliy amaliyotni takomillashtirish uchun xorijiy tajribadan, ayniqsa neft va gaz sohasida, AVS va LCC 

elementlarini joriy qilish zarur (1-jadval).

1-jadval. Solishtirma tahlil1

Ko‘rsatkich Xorijiy tajriba O‘zbekiston amaliyoti

Hisob standarti IFRS, US GAAP Milliy standartlar va bosqichma-bosqich IFRS

Xarajatlarni taqsimlash ABC, Process, Life-cycle costing Asosan an’anaviy hisob

Axborot tizimlari ERP, SAP, Oracle, real-time monitoring. 1S va milliy dasturlar

Ekologik xarajatlar Sustainability va carbon cost hisoblanadi Amalda cheklangan tarzda hisobga olinadi

Xorijiy tajribani tahlil qilish shuni ko‘rsatadiki, ishlab chiqarish xarajatlari hisobini takomillashtirish orqali 
mahsulot tannarxini aniq hisoblash, sarflarni optimallashtirish va investisiyaviy jozibadorlikni oshirish mumkin.

Korxonalarda ishlab chiqarish xarajatlari hisobini tashkil etish masalasi zamonaviy iqtisodiyotda dolzarb 
ahamiyatga ega. Xorijiy amaliyotda qo‘llaniladigan usullar — Activity-Based Costing (AVS), Standard Costing, 
Process Costing va Life-cycle Costing (LCC) — xarajatlarni aniq tasniflash va ularni samarali boshqarish 
imkonini beradi.

Biroq ularning milliy amaliyotda qo‘llanilishi muayyan qiyinchiliklarga duch kelmoqda:
Tashkiliy va huquqiy omillar jumladan:
Xorijda moliyaviy hisobotning asosiy asosi IFRS standartlari hisoblansa, O‘zbekistonda milliy buxgalteriya 

standartlari hukmron. Bu esa metodologik farqlarni keltirib chiqaradi;
Neft va gaz sohasida IFRS 6 (mineral resurslarni qidirish va baholash) kabi xalqaro standartlarni qo‘llashda 

milliy qonunchilik bilan uyg‘unlashtirish zarur.
Amaliyotdagi farqlar
Xorijiy kompaniyalar (Shell, ExxonMobil, BP) xarajatlarni faoliyatlar kesimida aniq taqsimlaydi. Shu orqali 

xarajat markazlari va samaradorlik ko‘rsatkichlari yuzaga chiqadi;
O‘zbekistonda esa asosan an’anaviy usullardan — moddiy, mehnat va umumiy xarajatlar hisobidan — 

foydalaniladi. Bu esa tannarx tahlilda ma’lum cheklovlarni yuzaga keltiradi.
Iqtisodiy va texnologik omillar jumldan:
Xorijiy korxonalar xarajat hisobini avtomatlashtirish va raqamli texnologiyalarga asoslaydi (ERP, SAP, 

Oracle Financials);
Milliy korxonalarda avtomatlashtirish jarayonlari hali to‘liq qamrab olinmagan, natijada ma’lumotlar 

ko‘pincha qo‘l bilan yuritiladi.
Xorijda neft va gaz kompaniyalari xarajatlar hisobida ekologik omillarni (SO₂ chiqindilari, qayta tiklanadigan 

resurslarga sarflar) ham inobatga oladi. O‘zbekistonda esa bu kabi xarajatlar ko‘pincha umumiy toifalarda aks 
ettirilib, alohida hisob yuritilmaydi.

Xorijiy tajribani to‘liq joriy qilish imkoniyati yo‘q, ammo uning asosiy elementlarini bosqichma-bosqich milliy 
tizimga integratsiya qilish maqsadga muvofiq. Milliy korxonalarda Activity-Based Costing va Life-cycle Costing 
usullarini joriy qilish orqali xarajatlarning aniqligi va samaradorligi oshishi mumkin. Raqamli texnologiyalar va 
avtomatlashtirish xarajatlar hisobini shaffof va tezkor qilishning asosiy omili hisoblanadi. Ekologik va ijtimoiy 
xarajatlarni hisobga olish orqali milliy korxonalarning xalqaro bozordagi nufuzini oshirish mumkin.

Xulosa sifatida aytish mumkinki, xorij tajribasi milliy korxonalar uchun namunali yo‘l xaritasi vazifasini 
bajaradi. Muhim jihat shundaki, har bir metodika O‘zbekistonning huquqiy, iqtisodiy va texnologik sharoitlariga 
moslashtirilgan holda joriy qilinishi zarur.

Xorijiy tajriba shuni ko‘rsatadiki, xarajatlarni faoliyat va jarayonlar kesimida aniq hisobga olish resurslardan 
tejamkor foydalanish imkonini yaratadi.

Neft va gaz sohasida ekologik xarajatlarni hisobga olish (masalan, Shellda CO₂ chiqindilari qiymati) milliy 
amaliyot uchun yangi yo‘nalish hisoblanadi.

O‘zbekistonda milliy standartlarni IFRS bilan uyg‘unlashtirish xarajatlarni xalqaro investorlar uchun shaffof 
qilish imkonini yaratadi.

1	  Муаллиф томонидан тузилган

AVS va LCC usullarini joriy qilish orqali korxonalarda tannarxni aniq hisoblash, optimal narx siyosati va 
raqobatbardoshlikni oshirish mumkin.

X U L O S A  V A  T A K L I F L A R
Ishlab chiqarish xarajatlari hisobini tashkil etish korxonalarning moliyaviy barqarorligi va raqobatbardoshligini 

ta’minlovchi asosiy omillardan biri hisoblanadi. Xorijiy amaliyot tahlili shuni ko‘rsatadiki, Activity-Based Costing 
(AVS), Process Costing, Standard Costing va Life-cycle Costing (LCC) kabi zamonaviy yondashuvlar xarajatlarni 
aniq va samarali hisobga olishda muhim ahamiyatga ega.

AVS usuli xarajatlarni faoliyat turlari bo‘yicha taqsimlab, ularning aniq manbalarini ko‘rsatish imkonini beradi. 
Bu orqali resurslardan tejamkor foydalanish, keraksiz xarajatlarni qisqartirish va tannarxni optimallashtirish 
mumkin. LCC usuli esa mahsulot yoki loyiha hayotining barcha bosqichlarida xarajatlarni hisobga olib, uzoq 
muddatli samaradorlikni oshirishga xizmat qiladi.

Neft va gaz sohasida xorijiy kompaniyalar tajribasi ko‘rsatganidek, xarajatlar hisobida ekologik va ijtimoiy 
omillarni inobatga olish korxonalarning global bozordagi nufuzini oshiribgina qolmasdan, barqaror rivojlanishni 
ham ta’minlaydi. Masalan, Shell va BP kompaniyalari hisobotlarida SO₂ chiqindilarini kamaytirish xarajatlari 
alohida modda sifatida yuritiladi.

O‘zbekiston amaliyotida esa asosan an’anaviy xarajatlar hisobidan (moddiy, mehnat va umumiy ishlab 
chiqarish xarajatlari) foydalaniladi. Biroq milliy korxonalarda IFRS standartlariga bosqichma-bosqich o‘tish 
jarayonlari kuzatilmoqda. Bu jarayon xorijiy tajriba elementlarini joriy qilish uchun qulay asos yaratadi.

Tahlil va qiyosiy natijalardan kelib chiqib, quyidagi umumiy xulosalarni berish mumkin:
Milliy korxonalarda xorijiy usullarning afzal jihatlarini bosqichma-bosqich joriy qilish samaradorlikni oshirishi 

mumkin. Jumladan, AVS va LCC usullari tannarx aniqligini ta’minlaydi.h
Xarajatlarni raqamli texnologiyalar orqali hisobga olish (ERP, SAP, Oracle kabi tizimlar) milliy korxonalar 

uchun strategik zaruriyat hisoblanadi. Bu orqali hisobotlar shaffofligi ta’minlanadi.
Ekologik va ijtimoiy xarajatlarni alohida hisobga olish O‘zbekiston korxonalarini xalqaro bozorda barqaror 

rivojlanayotgan sub’yekt sifatida namoyon qiladi.
Milliy qonunchilik va xalqaro standartlar uyg‘unligi, ayniqsa IFRS bilan integratsiya, investisiya muhitini 

yaxshilash va xorijiy sarmoya jalb qilishda muhim ahamiyat kasb etadi.
Xorijiy tajribani to‘g‘ridan-to‘g‘ri emas, balki mamlakatimiz iqtisodiy va huquqiy sharoitlariga moslashtirgan 

holda joriy qilish maqsadga muvofiq.
Shuningdek, milliy korxonalarda ishlab chiqarish xarajatlari hisobini takomillashtirish nafaqat iqtisodiy 

samaradorlikni oshirish, balki energiya resurslaridan tejamkor foydalanish, raqobatbardosh mahsulot ishlab 
chiqarish va xalqaro bozorlarga integratsiya uchun mustahkam zamin yaratadi.

